
kurtj’ is uuzne kleenste koorvint

van hemde en van t shirt etn em smal

ze riemtj’ angt soms te sliegern lik ne stoorlint

en ne got zeker nooit nie maakn in ’t basketbal

Kurtje is oltn’nt geren bie de leute

mo’j moet en soms toch e bitje ook condwiern

want Kurtj’is bie momentn ook e pleute

m’en ol e kir of twee in dn oek moetn zwiern
kurtje zie mo froai

kurtje zie mo froai

want morgn komt sientnekloai

kurtje zie mo froai

kurtje zie mo froai

zworte piet is were up dn droai

oj nie in zien zak wilt graakn

zoej meschien wel beter maakn

daj gin stoete diengn nie mi doet

kortom daj joen gedraagt lik of daj moet

Kurtje is overlatst gestopt met smoorn

J is oengeveer ol 150 gram vervet

de rook kwam bie momenten uut zien oorn

m’en em doarvoorn dikwijls buutn gezet

Kurtje is ook e bitje ne filoe

mor als vint kan’t n em wel zien manje stoan

up zien orme et’n e wree schone tattoo

n’ed d’er wel lange oentsmetnde zolve angedoan

zworte piet is were up dn droai

oj nie in zien zak wilt graakn

zoej meschien wel beter maakn

daj gin stoete diengn nie mi doet

kortom daj joen gedraagt lik of daj moet

